
Gjuajtje me armë zjarri në Prishtinë,

plagoset një person  

Një persona ka mbetur i plagosur nga të shtënat me armë zjarri që kanë
ndodhur në Prishtinë, me ç’rast plumbat kanë depërtuar edhe në një furrë të
bukës dhe një veturë të parkuar aty afër.

Kjo tentim vrasje sipas një njoftimi të policisë thuhet se ka ndodhur pas
mesnatës, respektivisht në orën 1:00 në rrugën “Shpëtim Robaj” në
Prishtinë.

“Viktima mashkull K/Shqiptar ka njoftuar se persona të panjohur kanë
shtënë me armë zjarri në drejtim të tij, me ç’rast kanë qëlluar viktimën në
kofshë, ndërsa predhat kanë goditur edhe lokalin, një furrë e bukës dhe një
veturë e parkuar Mercedes me targa lokale”, thuhet në raportin e policisë.

